
Макалада 1927-1928-жж. Ош, Жалал-Абад областары-

нын тийиштүү болуштуктарында жүргүзүлгөн жер-суу ре-

формасына анализ жасалат. Совет мезгилин алгачкы жылда-

рындагы иш-чаралардын бири орус кулактары, бай-мапап-

тардын колундагы жерлерди, эмгек шаймандарын конфис-

кациялоо негизги милдеттердин бири болгондугу белгиленет. 

Жерге болгон тенсиздикти жоюу үчүн жер-суу реформасы 

аталган 2 областын аймагында жүрүзулө баштаган. Жер-суу 

реформасын жүргүзүүнун шарттары, принциптери 1920-ж. 

болуп өткөн Түркстан АССР Кеңешинин IX cъездинде кабыл 

алган. Архивдик материалдардын негизинде макалада рефор-

мага даярдык эки этаптан тургандыгы белгиленет. Биринчи-

ден, райондорду статистикалык-экономикалык багыттан 

изилдөө; райондордогу сугат жерлерди аспаптык сүрөткө 

тартуу. Экинчиден айыл-кыштактардагы совет бийлигинин 

органдарынын бекемдөө, агитациялык иштерди өткөрүү. Ре-

форманы жүргүзүүдөгү карама-каршылыктар көрсөтүлөт. 

Реформанын натыйжасында Ош областында 96 бай, 169 ири 

соодагердин ж.б. 2240 чарба мүлкү конфискацияланган. Ал эми 

Жалал-Абадда 182 бай, 50 ири соодагердин ж.б. болуп 1207 

чарба жоюлган. Жалпы эки область боюнча 278 байлардын, 

219 ири соодагердин жана башка чарбаларды кошкондо 3447 

чарба жоюлгандыгы көрсөтүлөт. 

Негизги сөздөр: декрет, Жер-суу реформасы, жерге 

жайгаштыруу, үлүш,эмгек шаймандары, конфискациялоо, ор-

то кедей чарбалар. 

В статье анализируется земельно-водные реформы 

1927-1928 гг. в соответствующих волостях Ошской, Джалал-

Абадской областей. Отмечается, что основными задачами 

первые годы советской власти являлось конфискация земли и 

сельскохозяйственных инструментов у руссих кулаков, мест-

ных бай-манапов. В целях упразднения несправедливости в от-

ношении земли была начата земельно-водная реформа в 

указанных областях. Принципы, условии и нормы проведения 

земельно-водной реформы были разработаны и приняты на IX 

сьезде Советов Турк АССР. На основе архивных материалов 

отмечается, что подготовка реформы делилась на два этапа. 

Первое нужно было проводить статистическо-экономическое 

обследование района; инструментальная сьемка земельных 

участков района. Второе, укрепление позиции в сельских мест-

ностях органов советской власти, проведение агитационной 

работы. Отмечено что, в ходе проведение реформы были кон-

фликтные ситуации. В результате проведения земельно-вод-

ной реформы в Ошской области было конфисковано земли 96 

крупных манапов,169 торговцев, 2240 хозяйственый инвен-

тарь. В Джалал-Абадаской области земельный участок 182 

байов, 50 торговцев, и др., всего ликвидировано 1207 хозяйства. 

В итоге в обеих областях было ликвидировано 278 байских, 219 

торговых и других 3447 хозяйств. 

Ключевые слова: декрет, земельно-водная реформа, 

земельная размещение, доля, хозяйственный инвертарь, кон-

фискация, средняцкое, бедняцкое хозяйство. 

The paper analyzes the land and water reforms of 1927-1928 

in the corresponding parishes (volost’) of the Osh and Jalal-Abad 

regions. It has been noted that the main issues of the first years of 

Soviet power were the confiscation of land and agricultural tools 

from the Russian kulaks, local bai-manaps. With an aim of elimina-

ting injustice in the land issues, land and water reform was launched 

in the areas. The principles, conditions and norms for the land and 

water reform were developed and adopted at the IX Congress of the 

Soviet of the Turk ASSR. On the basis of archival materials, it is 

noted that the reform run-up was divided into two stages. The first 

was to conduct a statistical and economic survey of the area; 

instrumental filming of the land plots of the region. Second, the posi-

tion of the Soviet power in rural areas was strengthened; the 

propaganda actions were carried out. It was noted that there were 

conflict situations during the reform. As a result of the land and 

water reform, the lands of 96 large manaps, 169 merchants, 2240 

household equipment were confiscated in the Osh region; the lands 

of 182 Bais, 50 merchants, a total 1207 households were liquidated 

in Jalal-Abad region. As a result, 3447 farms were liquidated in both 

regions. 

Key words: decree, land and water reform, land allocation, 

share, household inventory, confiscation, middle and poor house-

holds.       

Октябрь революциясынын башкы максаттары-

нын бири – жер маселеси эле. Совет бийлигинин 

1917-жылдын, 26-октябрында кабыл алган алгачкы 

эле документи «Жер жөнүндөгү» декрети болгон. 

Декретте жерге болгон менчикти жоюу, ири жер ээле-

ринин жерлерин конфискациялоо маселеси кабыл 

алынган. Кыргызстандын шартында да жер маселеси 

өтө татаал бойдон калган эле. Анткени Кыргызстан-

дын Россия империясына каратылышы менен XIX к. 

экинчи жарымынан XX к. башына чейинки аралыкта 

орус келгиндеринин көчүп келиши менен түздүктүү, 

суулу, жайыттуу, эгин айдоого ыңгайлуу болгон жер-

лер «ашыкча» жере деген шылотоо менен орус кел-

гиндеринин колуна өткөн. Калган жер бөлүктөрү 

жергиликтүү бай-маптардын колунда калган. Калк-

тын калган катмарын түзүшкөн – букаралар (чайри-

кер, мандикерлер,жатакчы, эгинчи ж.б.) жерсиз со-

циалдык катмарга айланышып, жалданып иштоого 

туура туура келген. Демек,совет бийлигин 20 жыл-

дардагы агрардык саясатынын кечиктирилгис мил-

деттери бул – жерге болгон тенсиздикти жоюу, орус 

кулактарынан, бай-мапаптардын колундагы жерлер-

ди улутташтыруу (түздүктүү жер, эгин аянтары, чоп 

чабык жер гана эмес суу башы да жогорку катмарлар-

дын колунда, көзөмөлүндө эле), конфискациялоо мак-

сатында жер-суу реформасын жүргүзүү зарыл иш-

чаралардын бири болгон.  

Түркстан АССР Кенешинин IX cъездинде аймак-

тагы агрардык маселе каралып 1920-ж. 17-ноябрда «О 

землепользовании и землеустройстве в Туркестан-

ской республике РСФСР» жана «О землеустройстве 

кочевников, переселенческих поселков и казачьих 

станиц» – деген токтом кабыл алынган [10, 91-б]. Ага 

жараша республикадагы бардык жер жана суулар ким 

колдонгонуна карбастан, мамлекеттин жана элдин 

байлыгы деп эсептелинген. Жер-сууну сатуу же сатып 

алуу, күрөөгө коюу, ижарага берүүгө тыюу салынган. 

Жерлер биринчи кезекте чайрикер, мардикерлерге 

кийинки кезекте жерсиз жана жери аз дыйкандарга, 

андан кийин артел, коммуналарга бөлүү каралган. 

Жогорудагы токтомду ишке ашырүү үчүн жер-суу ре-

формасын жүргүзүү планы иштелип чыккан. Белги-

лүү болгондой саясий-экономикалык кырдаалга жа-

раша реформа 1921-1922-жж. түндүктө, 1927-1928-

жж. түштүктө жүргүзүлгөн. 

Кыргыз АССРинин Борбордук аткаруу комитети 

жана Эл комиссарлар кеңеши 1927-ж. 12-ноябрда Ош 

жана Жалал-Абад обласында жер-суу реформасын 

жүргүзүү жөнүндө декрет кабыл алган. Ага жараша 

Оштогу 8 болуштукта(волосто): Араван-Бурин, Кур-

шаб, Өзгөн, Ноокат-Турук, Ичкилик, Кулжин, Исфай-

рам; Жалал-Абаддагы: Майкент, Базар-Коргон, Кө-

гарт, Чанач аймактарында реформа жүргүзүү белги-

ленген. Декретке ылайык жерге муктаж болгондорго, 

жери аз дыйкандарга жер берүү үчүн мамлекеттик 

фондко төмөнкү жерлер: Сугат жеринин аянты 32 гек-

тардан ашкан помещиктик (орус кулактарынын, бай-

манпатардын) чарбаларынын бардык жерлери, тирүү 

жандыктары жана эмгек шаймандары, бөтөн жерде 

жайгашкан айыл чарба имараттары алынууга тийиш 

болгон; Аянты 75 гектардан ашкан кайрак жерлер, 

алардын ээлеринин жайгашкан жерине карабастан, 

дыйканчылык үчүн колдонулган тирүү жандык жана 

эмгек шаймандары ээликтен ажыратылган; Айылда 

жашабаган өзү же үй-бүлө мүчөлөрүнүн күчү менен 

жер иштетпеген адамдарга таандык бардык чарбалар 

конфискацияланган; Кыштакта жашаган бирок өзү же 

үй-бүлө мүчөсү тарабынан жер иштетпеген, кошумча 

соода булагы болгон чарбалардын жерлери; Револю-

ция жана басмачылык кыймылдан кийин СССРдин 

аймагынан чыгып жана кайрылып келбеген жаран-

дардын жерлери; Район үчүн белгиленген нормадан 

ашык дыйкандардын жерлери фондко өткөрүү карал-

ган[1, 116-б.] . 

Ал эми айдап-себүү туруктуу жүргүзүлбөгөн ай-

мактарда жер реформасы жүргүзүлгөн эмес. Жерсиз 

жана жери аз дыйкандарга берүү үчүн жогорудагы 

беренеден сырткары фондко төмөнкү жерлер берил-

ген: наркомземдин жана анын жергиликтүү органда-

рынын карамагындагы мамлекеттик жерлер; качкын, 

белгисиз жоголгон жарандардын чарбалары; мамле-

кеттин каражаты жумшалган жаңы сугат жерлер [1, 

117-б.].  

Жободо элдик комиссарлар кеңешине жер ре-

формасынын алкагында чарбаларды керектүү жарак-

жабдыктар менен жана иштөөдө колдонула турган 

жумушчу мал менен камсыздоо боюнча шарттарды 

жана иш тартибин түзүү сунушталган. Нормалар 

Кыргыз АССРнин Элдик комиссарлар кеңеши тара-

бынан аныкталып, Борбордук Аткаруу комиссиясы 

тарабынан бекитилген. Ошол эле учурда өзү же үй-

бүлө мүчөсү тарабынан иштетилбесе деле район үчүн 

бекитилген нормага жараша төмөнкү категориядагы 

чарбалардын жерлери сакталып калган: а) Согуштун 

инвалиддери (граждандык согуштун жана кызматта 

турган кызыл армиячылардын чарбалары; б) жери, 

жумуш күчү же шайманы жок аз камсыз болгон чар-

балар; в) шайлоону өткөрүп жаткан адамдардын 

чарбалары; г) мамлекеттик, кооперативдик жана жеке 

ишканаларга кызматка кирген дыйкан, кол өнөрчү-

лөрдүн чарбалары; д) эмгекке жарамсыз мамлекеттик, 

коомдук жана жеке менчик ишкана мекемелерде кыз-

мат кылгандардын, мугалимдердин, майда соодагер-

лердин, төмөнкү диний өкүлдөрдүн жерлери алынган 

эмес[1, 118-б.]. Демек архивдик булуктар тастыктап 

тургандай совет бийлиги эн алгачкы учурда калктын 

эн төмөнкү катмары жана совет бийлигине кызмат өт-

көрүп жаткан адамдарга женилдик берүүнү караган. 

Аталган жобонун 3-беренесинин тартибинде 

дыйкандарга жер үлүштөрүн биринчи кезекте чайри-

керлерге жана батрактарга берилген. Кийинки кезекте 

райондун жери аз жарандары алган. Андан кийинки 

кезекте өз күчү менен иштетүүнү каалаган жерсиз жа-

рандар турган. Ал эми конфискацияланган айыл чар-

ба шаймандары жобонун 1-беренесине ылайык чай-

рикер жана батрактарга жана шаймансыз чарбаларга 

бекитилген нормага жараша таратылып берилүүгө 

тийиш болгон. Жери жок, жергиликтүү калктан бол-

богон дыйкандар, анын ичинде дыйкан чарбаларында 

жалданып иштеген орустарды – кыргыз дыйкандары 

менен тең катарда жаңы айдоо жерлеринин эсебинен 

үлүш берүү каралган.  

Реформаны ашке ашыруу үчүн борбордук, кан-

тондук жана волостук комиссиялар түзүлгөн. Кыргыз 

АССРнин БАКнин 1927-жылдын 10-13-ноябрдагы II 

сессиясынын токтому менен Борбордук жер комис-

сиясына төмөнкү курам бекитилген: Д.Садаев (тө-

рага), И. Вайнер (орун басар), В.П. Шубриков, Редко-

зубов, А.Е. Поливанов, Левин, С. Чонбашев, О.К. 

Ноздровская, Ибрагимов, Алмазов, Я. Гальперштейн, 

Ботбаев ж.б. Ош кантондук жер комиссиянын төра-

гасына Э. Эсенаманов. Ал эми Жалал-Абад областына 

Т. Айтматов көрсөтүлгөн [3, 84-б.]. 

Даярдык иштери 1927-жылдын июль айынан 

башталып, реформага даярдык коруу иш-пландары, 

агитациялык мүнөздөгү тезистерди иштелип чыккан.. 

Реформага даярдык иштери төмөнкүдөй этаптардан 

турган: реформа жүргүзүлө турган райондорду ста-

тистикалык-экономикалык багыттан изилдөө; район-

дордогу сугат жерлерди аспаптык сүрөткө тартуу 

(инструментальная съемка); айыл-кыштактардагы 

совет бийлигинин органдарынын бекемдоо; агитация-

лык иштерди өткөрүү [2]. Түштүк Кыргызстанда бас-

мачылыктын очокторунан арыла элек шартта рефор-

мага каршы күчтөрдүн жаралышы, ага каршылыктар-

дын болушу табигый көрүнүш эле. Ошондуктан со-

веттик органда иштеген кызматкерлердин арасында 

да олку-солку маанайлар жок эмес болчу. 

Реформаны жүргүзүү алдында жасалган маани-

лүү иштердин бири – райондорду статистика-эконо-

микалык багыттан изилдөө болгон. Статистика-эко-

номикалык изилдөөлөр Ош, Жалал-Абада областары-

нын аталган болуштуктарында жүргүзүлө баштаган. 

Статистикалык-экономикалык изидөөнүн жыйынты-

гында реформага дуушар болгон аймактар төмөнкү-

дөй 6 табийгый-чарбалык районго бөлүнгөн:1) Пахта-

чылык району; 2) күрүч айдалган райондор (күрүч 

аянты 25%га чейин); 3) эгин айдалган райондор; 4) 

жер иштетүү-малчарбасына ылайык жерлер, бирок 

жер иштетүүгө жакыныраак райондор; 5) жер иште-

түү жана малчарбасына экөөнө тең ылайык райондор; 

6) малчарбачылык-дыйканчылык кылган райондор [4, 

6-б.]. Статистикалык-экономикалык изилдоонун жы-

йынтыгы боюнча алгач биринчи 4 райондо реформа 

жүргүзүү чечими чыгарылган.  

Экинчи этапта инструменталдык-мензулдук изил-

дөө жүргүзүлгөн. Мында ыңгайлуу жана ыңгайсыз 

жерлердин (токой,тоо-таш аралары ж.б.) бардык кате-

гориясын аныктоо, мамлекеттик жана вакуфтук жер-

лердин аянтын, анын суу менен камсыз болуу денгээ-

ли изилденген [4, 57-б.].  

Кийинки этапта агитациялык иштер жүргүзүл-

гөн. 1927-жылдын 22-августунда Борбордук жер ко-

миссиянын алдында борбордук агитация комиссиясы 

түзүлгөн. Анын курамына партия өкүлдөрү, «Кошчу» 

союзу ж.б. кирген. Ош жана Жалал-Абадда контон-

дук, жер-жерлерде волостук агитация комиссиялары 

иш алып барган. Агитациялык-түшүндүрүү иштери 

калк арасында агрардык кайра курууларды жүзөгө 

ашырууда маанилүү рол ойногон. Айылдарда, орус 

кыштактарында кедейлердин жыйыны өткөрүлө 

баштаган. Реформанын жобосун, маңызын чагылдыр-

ган макалалар республикалык «Кызыл-Кыргызстан» 

жана «Советская Киргизия» газетасынан сырткары ар 

кандай баракчаларда таратылган. Реформанын мазму-

ну чагылдырылган 500 миңге жакын баракча, плакат, 

лозунг жана газеталар басылып чыккан [5, 48-б.]. Ош 

жана Жалал-Абад областында жергиликтүү активис-

терди даярдоо үчүн жумалык курстар уюштурулган. 

Курска катышкандардын социалдык катмары боюнча 

50%нын батрактар түзгөн [3, 35-б.]. Ар бир волоско 

уюштуруу жана агитациялык көмөкчүлөр бекитил-

ген. Ош жана Жалал-Абад кантону боюнча көмөк-

төшүү тобуна 2 миңден ашуун адам кирген [6, 24-б.].  

Түштүк райондордо жерди пайдалануу формасы 

түндүк аймактарга салыштырганда татаал болгон. Ош 

областынын аймактарынын көпчүлүк бөлүгү тоолуу 

жайыттар (жайлоо) болгон. Жалал-Абадда 1/3 жайыт-

тар түзсө, төмөнкү райондордо дыйканчылык менен 

алектенген отурукташкан калк жайгашкан. Анын 2 

волостунда калк жалаң гана пахтачылык менен алек-

тенишсе, 5 волосто пахта менен бирге эгин эгишкен. 

Калган райондордогу калк жер иштетүү менен бирге 

мал чарбасы менен алектенишкен. Отурукташкан 

калктын улутту боюнча өзбек, украин, орус жана аз 

санда кыргыздар болгон. Көчмөн калк жалан гана 

кыргыздардан турган [7, 154-б.]. Жер кыргыздарда 

адаттын ал эми өзбектерде шариаттын негизинде бө-

лүнгөн. Жер сатып алгандардын көбү бардар соодагер 

болгондуктан, алар ар кайсы жерден үлүш сатып 

алышкан. Мындан улам бир эле адамдын ар кайсы 

райондордо бир нече жер үлүшү болгон.  

Реформаны жүргүзүү учурунда Ош жана Жалал-

Абад кантондорундагы 278 байдын 219 ири соода-

герлердин жана башка 3447 окаттуу чарбалар жоюл-

ган [8, 69-б.]. Алардын жерлери жергиликтүү кеңеш-

тин карамагына өткөн. Маселен Ош уездик кеңе-

шинин аткаруу комитети орус кулактарына тиешелүү 

Куршабда 552 теше жерди улутташтырган. Ал эми 

Жалал-Абад областына караштуу Массин болушту-

гунда кулактардын 139, Ноокатта 189, Көгартта 100 

теше сугат жери конфискацияланган [9, 46-б.]. На-

тыйжада жер фондуна төмөнкү категориялардан жер-

лер келип түшкөн.  

Таблица 1 

Категориялардын аталышы Сугат жерлери 

гектар менен 

Кайрак  

жерлер гектар 

менен 

Бардык жерлер 

гектар менен 

Сугатка өткөрүлгөн 

бардык жерлер 

гектар менен 

Помещик, ири соодагерлер, малчылар 10184 9978 20162 15173 

Нормадан ашык деп алынган жерлер 15279 1998 17277 16273 

Жер ээси белгисиз деп берилген жерлер 12473 416 12889 12681 

Вакуфтар 3628 15 3643 3635 

МЖМ 3685 4345 8030 5857 

Башкалардан 528 6079 6607 3668 

Жалпы 45777 22831 68608 57187 

 

Тартылып алынган жердин көп бөлүгү нормадан 

ашкандар болуп, алар (29,2%) түзгөн. Кийинкилер 

кулак, соодагерлер ж.б. алынган жерлер (26,3%) 

түзгөн. Ээси белгисиз деп эсептелген жерлер (22,0%), 

МЖМ (10,2%), жана вакуфтардан алынган (6,3%) 

түзгөн. Жалпылап алганда, реформанын жүрүшүндө, 

конфискацияланган жерлердин пайыздык үлүшүн тө-

мөнкү диаграммадан көрүүгө болот: 

Диаграмма 1 

 

Жогорудагы диаграммада көрүнүп тургандай 

эки областагы жалпы жер үлүшүнүн 29,2% нормадан 

ашкан жерлер болсо, 26,30% орус кулактарына, бай-

манаптарга тиешелүү болгон. 

Түштүк аймакта жер реформасы бай-манап кат-

марынын каршылыгы менен жүргүзүлгөн. Өзүнө 

таандык жер үлүшүн сатуу, жакындарына, кол алдын-

дагыларга жаздырып коюу фактылары көп кездеш-

кен. Орус келгиндердин дээрлик негизги массасы 

кулактар деп жарыяланган. Алардын өзүнүн кызык-

чылыктарын жактоо аракети «кулактык-колонизатор-

дук элементтердин контрреволюциячыл каршылыгы» 

катары каралган [10, 96-б.]. 

Колунда бар, бардар катмар ал мезгилдин сөзү 

менен атканда бай-манаптарды ликвидациялоонун 

саясий-идеологиялык жана укуктук негизи 1925-ж. 

20-март жана 1925-ж. 22-апрелдеги Борбордук атка-

руу комитетинин президиумун жана РСФСР Элдик 

29,2%

26,30%

22,00%

10,20%

6,30%

Нормадан ашкан жерлер

Помещик, соодагер ж.б. 

алынган жерлер

Жер ээси белгисиздерден 

алынган жерлер 

МЖМ

Вакуфтардан алынган 

жерлер

комиссарлар кеңешинин «Мурунку помещиктерди 

чыгаруу жана алардын мүлктөрүн ликвидациялоо 

жөнүндө» кабыл алган токтому болгон. 1928-ж. 15-

ноябрда Кыргыз АССР Элдик комиссарлар кеңеши 

жана Борбордук аткаруу комитети «Бай-манаптарды 

республиканын аймагынан чыгаруу жөнүндө» токтом 

кабыл алган. Токтомдо ири мал ээлерин көчүрүү 

каралган. Токтом боюнча ири мал ээси деп, көчмөн 

райондордо малдын туягы 400 ашкан, жарым көчмөн 

райондордо малдын туягы 300 ашкан мал ээлери атал-

ган [11, 82-б.]. Натыйжада 20162 гектар айдоо жерине 

ээ болгон 497 бай чарба жоюлган. Нормадан ашкан 

3447 чарбанын 17277 айдоо жери улутташтырылган. 

Бул жерлерге жана ээси белгисиз деп табылган жер-

лерге 18 миң кедейлер жайгаштырылган [12, 243-б.]. 

Конфискацияланган мүлктүн көпчүлүк бөлүгүн (60-

70%) калктын жакыр чарбаларына өткөрүп берүү, 

аларды коллективдештирүү иш чарасына жумшоо 

каралган. Ош областында 96 бай, 169 ири соодагердин 

ж.б. 2240 чарба мүлкү алынган. Ал эми Жалал-Абадда 

182 бай, 50 ири соодагердин ж.б. болуп 1207 чарба 

жоюлган. Ошентип жалпы эки область боюнча 278 

байлардын, 219 ири соодагердин жана башка чарба-

ларды кошкондо 3447 чарба жоюлган [3, 133-б.].  

Тартып алынган жерлер, конфискацияланган ти-

рүү жандыктар жана шаймандар төмөнкү таблицадан 

корууго болот: 
Таблица 2 

Категориялар 

Бай катмарлар 164 5259 4900 10159 7709 714 773 32/47 4.2 4,8 51,0 34,6 36,3 

Малчылар 128 2536 4798 7334 4935 764 648 20/39 6 5 32,2 37,1 30,5 

Соодагелер 199 2305 280 2585 2445 572 688 12/12,5 3 3,5 16,0 27,7 32,2 

Дин өкүлдөрү 6 64 - 64 64 8 10 10 1,3 1,6 0,6 0,4 0,5 

Сүткорлор 2 20 - 20 20 3 4 10 1,5 2 0,2 0,2 0,5 

Жалпы 497 10184 9978 20162 15173 2061 2123 - - - 100 100 100 

Реформага чейин жерди пайдалануунун жана реформадан кийинки бөлүнгөн сугат жана кургак жерлерге 

кайрылсак, төмөнкүдөй диаграмма келип чыгат [4, 33-б.].  
Диаграмма 2  

Жер берилгенге чейин Жер берилгенден кийин (1928-ж. кийин)

Диаграммада көрсөтүлгөндөй, 12 танаптан жого-

ру жерге ээ болгондордун саны арбын болгон. Алар 

жер менен камсыз болгондордун 90% түзгөн. Рефор-

мага чейин 115 түтүн 18,1ден 24ге чейин танап жерге 

ээ болуп келишсе, эми алардын саны 1575ке чейин 

жеткен. Ал эми 24 танап жогору жер алгандардын 

саны 2818 жеткен. 

Реформанын натыйжалуу жыйынытыктары 

менен менен катар терс жыйынтыктар да келип чык-

кан. Бир катар орто чарбалар жана бай-кулак чарбасы 

кысымга алынып, мал-мүлкү бийлик тарабынан кон-

фискацияланган. Алар жарандык укуктан ажыраты-

лып, башка аймактарга сүргүнгө айдалган. Натыйжа-

да кулактар жана келгиндер менен жергиликтүү 

калктын ортосунда саясий тирешүүлөр пайда болгон. 

Бул жагдай аймактын экономикасына терс таасирин 

тийгизип, айыл чарбасын калыбына келтирүү про-

цессин бузган. 

Демек, түштүктөгү жүргүзүлгөн жер-суу рефор-

масынын натыйжасында орус кулактарынын, бай-

маптардын жерге, сууга болгон артыкчылыгы жою-

луп, орто, кедей катмарлар тийиштүү жер үлүшүнө ээ 

болушкан. Алар тийиштүү айыл чарба шаймандары 

менен камсыз боло баштаган.Жер-суу реформасынын 

натыйжасында көчмөн жарым көчмөн чарбалардын 

арасында отурукташуу процесси кучоп, коллективтуу 

чарбага айландырууга шарт түзүлгөн. 

